
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১০২
চয়নিকা





দিগ্বিদিকে আপনারে দিই বিস্তারিয়া

বসন্তের আনন্দের মতো; বিদারিয়া

এ বক্ষ-পঞ্জর, টুটিয়া পাষাণ-বন্ধ

সংকীর্ণ প্রাচীর, আপনার নিরানন্দ

অন্ধ কারাগার,—হিল্লোলিয়া, মর্মরিয়া,

কম্পিয়া স্খলিয়া, বিকিরিয়া, বিচ্ছুরিয়া,

শিহরিয়া, সচকিয়া আলোকে পুলকে

প্রবাহিয়া চলে যাই সমস্ত ভূলোকে

প্রান্ত হতে প্রান্তভাগে; উত্তরে দক্ষিণে,

পুরবে পশ্চিমে; শৈবালে শাদ্বলে তৃণে

শাখায় বল্কলে পত্রে উঠি সরসিয়া

নিগূঢ় জীবন-রসে যাই পরশিয়া,

স্বর্ণ-শীর্ষে আনমিত শস্যক্ষেত্রতল

অঙ্গুলির আন্দোলনে; নব পুষ্পদল

করি পূর্ণ সংগোপনে সুবর্ণ-লেখায়

সুধাগন্ধে মধুবিন্দুভাৱে; নীলিমায়

পরিব্যাপ্ত করি’ দিয়া মহাসিন্ধুনীর

তীরে তীরে করি নৃত্য স্তব্ধ ধরণীর,

অনন্ত কল্লোলগীতে; উল্লসিত রঙ্গে

ভাষা প্রসারিয়া দিই তরঙ্গে তরঙ্গে

দিক্ দিগন্তরে; শুভ্র উত্তরীয় প্রায়

শৈলশৃঙ্গে বিছাইয়া দিই আপনায়

নিষ্কলঙ্ক নীহারের উত্তুঙ্গ নির্জনে,

নিঃশব্দ নিভৃতে।

যে-ইচ্ছা গোপন মনে

উৎস-সম উঠিতেছে অজ্ঞাতে আমার

বহু কাল ধ’রে-হৃদয়ের চারিধার

		 এই পাতা শেষ সম্পাদিত হয়েছে ১৩:৩৭টার সময়, ৭ আগস্ট ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

